ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 13-Ի N 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
2004 թվականի մարտի 16-ին ընդունված «Կենսաապահովման նվազագույն զամբյուղի և կենսաապահովման նվազագույն բյուջեի մասին» ՀՀ օրենքի 5-րդ հոդվածի համաձայն` բնակչության սոցիալ-ժողովրդագրական հիմնական խմբերի և բնակչության մեկ շնչի հաշվով կենսապահովման նվազագույն զամբյուղի կազմը և կառուցվածքը 2004 թվականից սկսած պետք է սահմանվեր ՀՀ Կառավարության կողմից, իսկ 2007 թվականից` օրենքով:

Օրենքն ընդունվելուց հետո կենսապահովման նվազագույն զամբյուղի կազմն ու կառուցվածքը չի սահմանվել, սակայն պարբերաբար հաշվարկվում և հրապարակվում է փաստագրված նվազագույն սպառողական զամբյուղը ՀՀ ազգային վիճակագրական ծառայության կողմից` ըստ տնային տնտեսությունների ամբողջական հետազոտության տվյալների:
Կենսապահովման նվազագույն զամբյուղի կազմի և կառուցվածքի օրենսդրական հաստատման նպատակով ՀՀ աշխատանքի և սոցիալական հարցերի նախարարության, ինչպես նաև ՀՀ ԱԺ պատգամավորական խմբակցությունների և պատգամավորների կողմից ներկայացվել են բազմաթիվ իրավական ակտերի նախագծեր, որոնք բազմակողմանի քննարկումների արդյունքում հավանության չեն արժանացել ՀՀ Կառավարության կողմից: 
Կենսապահովման նվազագույն զամբյուղի կազմը և կառուցվածքը օրենքով հաստատելու և դրանից բխող սոցիալական քաղաքականության ծրագրեր իրականացնելու նպատակահարմարության վերաբերյալ ՀՀ Կառավարության դիրքորոշումը տնտեսության զարգացման ներկա փուլի համար հետևյալն է. սոցիալական քաղաքականության մշակման և իրականացման շրջանակներում որպես կողմնորոշիչ հաշվի առնել ՀՀ ԱՎԾ կողմից երկու մեթոդներով (Համաշխարհային բանկի մեթոդաբանությամբ և ՀՀ առողջապահության նախարարության կողմից մշակված պարենային զամբյուղի հիման վրա) հաշվարկվող նվազագույն սպառողական զամբյուղի չափերը:
Միաժամանակ, ՀՀ ազգային վիճակագրական ծառայության կողմից փաստացի սպառման և ՀՀ առողջապահության նախարարության առաջարկած կազմի ու կառուցվածքի հիման վրա պարբերաբար հաշվարկվող զամբյուղների արժեքները հնարավորինս օգտագործվում են սոցիալական քաղաքականության մշակման և իրականացման գործընթացներում:
ՀՀ Կառավարության 2011 թվականի հոկտեմբերի 13-ի «Հայաստանի Հանրապետության պարենային անվտանգության ապահովման հայեցակարգից բխող միջոցառումների ծրագիրը հաստատելու մասին» N 1522-Ն որոշման հավելվածի 1.2 կետով նախատեսված է մշակել և մինչև 2012 թվականի երրորդ եռամսյակը ՀՀ Կառավարության քննարկմանը ներկայացնել «Կենսաապահովման նվազագույն զամբյուղի և կենսաապահովման նվազագույն բյուջեի մասին» ՀՀ օրենքում փոփոխությունների նախագիծ, որով պետք է սահմանվի կենսապահովման նվազագույն զամբյուղի կազմը և կառուցվածքը:
Ելնելով վերոգրյալից և հիմք ընդունելով խնդրո առարկա հարցի վերաբերյալ ՀՀ Կառավարության դիրքորոշումը` սոցիալ-տնտեսական զարգացման ներկա փուլում նպատակահարմար չէ կենսապահովման նվազագույն զամբյուղի կազմի և կառուցվածքի օրենքով սահմանումը: Հետևաբար, անհրաժեշտ է համապատասխան փոփոխություններ կատարել ՀՀ Կառավարության 2011 թվականի հոկտեմբերի 13-ի N 1522-Ն որոշման մեջ:
2. Առաջարկվող կարգավորման բնույթը
Նախագծով առաջարկվում է ուժը կորցրած ճանաչել ՀՀ Կառավարության 2011 թվականի հոկտեմբերի 13-ի «Հայաստանի Հանրապետության պարենային անվտանգության ապահովման հայեցակարգից բխող միջոցառումների ծրագիրը հաստատելու մասին» N 1522-Ն որոշման հավելվածի 1.2 կետը: 
3. Ակնկալվող արդյունքը
Նախագծի ընդունմամբ ակնկալվում է Պարենային անվտանգության ապահովման հայեցակարգից բխող միջոցառումների ծրագրից հանել կենսապահովման նվազագույն զամբյուղի կազմը և կառուցվածքը օրենքով սահմանելու մասին միջոցառումը, և միջոցառումների ծրագրի 1.2 կետի պահանջը համապատասխանեցնել ՀՀ Կառավարության կողմից խնդրի կարգավորման վերաբերյալ որդեգրած դիրքորոշմանը:
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 13-Ի N 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաuտանի Հանրապետության Կառավարության 2011 թվականի հոկտեմբերի 13-ի N 1522-Ն որոշման մեջ փոփոխություն կատարելու մասին» ՀՀ Կառավարության որոշման ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի սպասվում:

ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 13-Ի N 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաuտանի Հանրապետության Կառավարության 2011 թվականի հոկտեմբերի 13-ի N 1522-Ն որոշման մեջ փոփոխություն կատարելու մասին» ՀՀ Կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
